
«ԵՐԵՎԱՆԻ ՄԵՏՐՈՅԻ ՎԵՐԱԿԱՆԳՆՈՂԱԿԱՆ ԾՐԱԳԻՐ-ՓՈՒԼ II ԴՐԵՆԱԺԱՅԻՆ ԹՈՒՆԵԼԻ ԵՐԿԱՐԱՑՄԱՆ ԵՎ ՎԵՐԱԿԱՆԳՆՈՂԱԿԱՆ ԱՇԽԱՏԱՆՔՆԵՐ ՄԵՏՐՈՅԻ ԹՈՒՆԵԼՆԵՐՈՒՄ ԾՐԱԳՐՈՎ ՇԻՆԱՐԱՐԱԿԱՆ 

ԱՇԽԱՏԱՆՔՆԵՐԻ ԿԱՏԱՐՄԱՆ ՆՊԱՏԱԿՈՎ «ԱԳԱԶՈՍ» (ԻՍՊԱՆԻԱ) ԸՆԿԵՐՈՒԹՅԱՆԸ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅՈՒՆ իրականացնելու ԹՈՒՅԼՏՎՈՒԹՅՈՒՆ ՏԱԼՈՒ մասին»
Հայաստանի Հանրապետության և Վերակառուցման և Զարգացման Եվրոպական Բանկի (այսուհետ` ՎԶԵԲ) միջև 2012թ. օգոստոսի 3-ին ստորագրված համաձայնագրով, Հայաստանի Հանրապետության և Եվրոպական ներդրումային բանկի միջև 2013 թվականի մայիսի 10-ին ստորագրված «Երևանի մետրոյի վերակագնողական ծրագիր–փուլ II ֆինանսական պայմանագրով (այսուհետ՝ պայմանագիր), «Կարեն Դեմիրճյանի անվան Երևանի Մետրոպոլիտեն» փակ բաժնետիրական ընկերության և  և «ԱԳԱԶՈՍ»  (AGAZOS) ընկերության միջև 2015 թվականի ապրիլի 27-ին ստորագրված շինարարական աշխատանքների N YMC/CON/011  պայմանագրով (այսուհետ՝ պայմանագիր) սահմանված պարտավորությունների իրականացման նպատակով, ինչպես նաև ղեկավարվելով «Լիցենզավորման մասին» Հայաստանի Հանրապետության օրենքի (այսուհետ՝ օրենք) 7-րդ հոդվածի 6.1-ին մասով և հաշվի առնելով «Ագազոս» ընկերության վերաբերյալ  OCA Հավաստագրման Ինստիտուտ սահմանափակ պատասխանատվությամբ ընկերության կողմից տրված հավաստագրերը՝ ինժեներության, ընդհանուր  շինարարական աշխատանքների, էլեկտրամեխանիկական տեխնիկական սպասարկման,հարդարման աշխատանքների, մեխանիկական և շրջակա միջավայրի տեխնիկական սպասարկման ծառայությունների իրականացման վերաբերյալ և CDQ սերտիֆիկացման հաստատության հավաստումները՝ Հայաստանի Հանրապետության կառավարությունը որոշում է.
1. Վերակառուցման և Զարգացման Եվրոպական ներդրումային բանկի ֆինանսավորմամբ իրականացվող Երևանի մետրոյի վերականգնողական ծրագիր–փուլ II դրենաժային թունելի երկարացման և վերականգնողական աշխատանքներ մետրոյի թունելներում ծրագրի  շինարարական աշխատանքների կատարման կապալառու իսպանական «Ագազոս» ընկերությանը թույլատրել համաձայնագրի համաձայն «Կարեն Դեմիրճյանի անվան Երևանի Մետրոպոլիտեն» փակ բաժնետիրական ընկերության և  «ԱԳԱԶՈՍ»  (AGAZOS) ընկերության միջև 2015 թվականի ապրիլի 27-ին ստորագրված           N YMC/CON/011 պայմանագրի շրջանակներում իրականացնել օրենքով նախատեսված լիցենզավորման ենթակա քաղաքաշինության բնագավառում Երևանի մետրոյի թունելներում  շինարարության իրականացման գործունեություն։
